
სსიპ     - საქართველოს ტექნიკური უნივერსიტეტის „მასობრივი კომუნიკაცია/ჟურნალისტიკის“
   სადოქტორო საგანმანათლებლო პროგრამის პირობითი აკრედიტაციის შესახებ 

 
1. გადაწყვეტილების მიღების სამართლებრივი საფუძვლები
1.1  „უმაღლესი განათლების შესახებ“ საქართველოს კანონის 66-ე მუხლის პირველი პუნქტის,.
„განათლების ხარისხის განვითარების შესახებ“ საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 4 მაისის
№65/ნ ბრძანებით დამტკიცებული „საგანმანათლებლო დაწესებულებების საგანმანათლებლო
პროგრამების აკრედიტაციის დებულების“ (შემდგომში - აკრედიტაციის დებულების) 27  მუხლ2

ის პირველი პუნქტის მიხედვით, საგანმანათლებლო პროგრამების აკრედიტაციის საბჭო
(შემდგომში - საბჭო) სააკრედიტაციო დოკუმენტაციის, აკრედიტაციის ექსპერტთა ჯგუფის
დასკვნის, დაწესებულების მიერ აკრედიტაციის ექსპერტთა ჯგუფის დასკვნის პროექტზე
წარმოდგენილი არგუმენტირებული პოზიციის შესწავლისა და ზეპირი მოსმენის გამართვის
საფუძველზე იღებს გადაწყვეტილებას საგანმანათლებლო დაწესებულების საგანმანათლებლო
პროგრამების აკრედიტაციის თაობაზე. აკრედიტაციის დებულების 27  მუხლის მე-5 პუნქტის5

თანახმად, საბჭო ვალდებულია დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ბ“ ქვეპუნქტისა და აკრედიტაციის დებულების 27  მუხლის პირველი პუნქტის „ბ“5

ქვეპუნქტის შესაბამისად, საგანმანათლებლო პროგრამის პირობითი აკრედიტაციის შესახებ
გადაწყვეტილებას იღებს საბჭო, თუ „განათლების ხარისხის განვითარების შესახებ“
საქართველოს კანონის 22-ე მუხლის 3  პუნქტისა და აკრედიტაციის დებულების 27 -ე მუხლის2 6

პირველი პუნქტის „გ“ ქვეპუნქტის თანახმად, საგანმანათლებლო პროგრამა სრულად ვერ
აკმაყოფილებს აკრედიტაციის სტანდარტებს, კერძოდ, თუ საბჭოს მიერ საგანმანათლებლო
პროგრამა აკრედიტაციის სტანდარტებთან შესაბამისობის შეფასებისას: ერთ სტანდარტთან
მიმართებით მაინც შეფასდა, როგორც „ნაწილობრივ შესაბამისობაშია სტანდარტის
მოთხოვნებთან“ და არცერთ სტანდარტთან მიმართებით არ შეფასდება, როგორც „არ არის
შესაბამისობაში სტანდარტის მოთხოვნებთან“
1.3. „განათლების ხარისხის განვითარების შესახებ“ საქართველოს კანონის 22-ე მუხლის მე-3
პუნქტისა და აკრედიტაციის დებულების 27  მუხლის დებულების მე-4 პუნქტის მიხედვით,6

პირობითი აკრედიტაციის ვადაა არაუმეტეს 2 წელი.

1.4  აკრედიტაციის დებულების 27  მე-7  პუნქტის შესაბამისად, საბჭო უფლებამოსილია,. 5 1

დასაბუთებული არგუმენტაციის შემთხვევაში, განსაზღვროს გადაწყვეტილებების ძალაში
შესვლის თარიღი.
 
2. აღწერილობითი ნაწილი და დასაბუთება
2.1. სსიპ - განათლების ხარისხის განვითარების ეროვნულ ცენტრში ელექტრონული
დოკუმენტბრუნვის სისტემის მეშვეობით და მატერიალურად 2021 წლის 2 სექტემბერს
წარმოდგენილ იქნა სსიპ - საქართველოს ტექნიკური უნივერსიტეტის სააკრედიტაციო
განაცხადი (ცენტრში რეგისტრაციის -№850044; №852951;) ,,მასობრივი
კომუნიკაცია/ჟურნალისტიკის" სადოქტორო საგანმანათლებლო პროგრამის თაობაზე.
2.2. ცენტრის დირექტორის 2021 წლის 14 სექტემბრის № 909887 ბრძანების საფუძველზე, სსიპ -
საქართველოს ტექნიკური უნივერსიტეტი ცნობილ იქნა აკრედიტაციის მაძიებლად. ცენტრის
დირექტორის 2021 წლის 18 ოქტომბრის №1099955 ბრძანებით შეიქმნა ექსპერტთა ჯგუფი,
რომელმაც საგანმანათლებლო პროგრამა შეაფასა 2021 წლის 25 და 26 ოქტომბერს ხოლო 2021
წლის 22 დეკემბერს წარმოადგინა აკრედიტაციის ექსპერტთა დასკვნა, რომლის შესაბამისად,
სააკრედიტაციოდ წარმოდგენილი პროგრამა შეფასდა შემდეგნაირად:
 

 
 

სტანდარტები

შესაბამისობაშია
მოთხოვნებთან

მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის
შესაბამისობაში
მოთხოვნებთან

1. საგანმანათლებლო
პროგრამის მიზანი,
სწავლის შედეგები
და მათთან
პროგრამის
შესაბამისობა

  
 

 

2. სწავლების
მეთოდოლოგია და
ორგანიზება,
პროგრამის
ათვისების შეფასების
ადეკვატურობა

  
 

 

3. სტუდენტთა
მიღწევები, მათთან
ინდივიდუალური
მუშაობა

 
   

4. სწავლების
რესურსებით
უზრუნველყოფა

  
 

 

5. სწავლების
ხარისხის
განვითარების
შესაძლებლობები
 

 
 

  

 
2.3. საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.

2.4. ზეპირი მოსმენა გაიმართა 2021 წლის 28 დეკემბერს. სააკრედიტაციო განაცხადის,
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე სხდომაზე დაინტერესებული მხარის ზეპირი პოზიციის მოსმენის საფუძველზე, საბჭომ
ნაწილობრივ გაიზიარა ექსპერტთა დასკვნაში ასახული შეფასება, კერძოდ, მე - 3 სტანდარტი
ნაცვლად „შესაბამისობაშია სტანდარტის მოთხოვნებთან“ განსაზღვრა, როგორც „მეტწილად
შესაბამისობაშია სტანდარტის მოთხოვნებთან“ , მე - 4 სტანდარტი, ნაცვლად „ნაწილობრივ
შესაბამისობაშია სტანდარტის მოთხოვნებთან“ განსაზღვრა, როგორც „მეტწილად
შესაბამისობაშია სტანდარტის მოთხოვნებთან“.
 
 
3. სარეზოლუციო ნაწილი
„უმაღლესი განათლების შესახებ“ საქართველოს კანონის 66-ე მუხლის პირველი პუნქტის, მე-2
პუნქტის ,,ბ“ ქვეპუნქტის, მე-3 პუნქტის, 3  პუნქტის, „განათლების ხარისხის განვითარების2

შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ბ“ ქვეპუნქტის,
მე-3, მე-3   ქვეპუნქტების, აკრედიტაციის დებულების 27  მუხლის პირველი პუნქტის, 27 -ე2 2 5

მუხლის პირველი პუნქტის „ბ“ ქვეპუნქტის და მე-5 პუნქტის, 27  მუხლის პირველი პუნქტის6

„გ“ ქვეპუნქტის, მე-4 პუნქტის, „საჯარო სამართლის იურიდიული პირის - განათლების
ხარისხის განვითარების ეროვნული ცენტრის საქმისწარმოების წესისა და შინაგანაწესის
დამტკიცების შესახებ” სსიპ - განათლების ხარისხის განვითარების ეროვნული ცენტრის
დირექტორის 2011 წლის 01 ივნისის N223 ბრძანების მე-8 მუხლისა და საქართველოს ზოგადი
ადმინისტრაციული კოდექსის 53-ე მუხლის შესაბამისად, აკრედიტაციის საბჭომ, კენჭისყრის
შედეგად 13 ხმით არცერთის წინააღმდეგ.
 
გადაწყვიტა:
1. დაკმაყოფილდეს სსიპ - საქართველოს ტექნიკური უნივერსიტეტის მიერ წარმოდგნილი
სააკრედიტაციო განაცხადი და დანართი №1-ით გათვალისწინებულ „მასობრივი
კომუნიკაცია/ჟურნალისტიკის“ სადოქტორო საგანმანათლებლო პროგრამას 1 წლის ვადით
მიენიჭოს პირობითი აკრედიტაცია.
2. ცნობილ იქნას აკრედიტაციის ექსპერტთა ჯგუფის დასკვნა „მასობრივი
კომუნიკაცია/ჟურნალისტიკის“ სადოქტორო საგანმანათლებლო პროგრამის შესახებ ამ
გადაწყვეტილების განუყოფელ ნაწილად (დანართი №2).
3. ცნობილ იქნას საბჭოს 2022 წლის 18 იანვრის №36783 სხდომის ოქმის №-07 ნაწილი ამ   
გადაწყვეტილების განუყოფელ ნაწილად (დანართი №3).
 
4. დაწესებულებას შესასრულებლად განესაზღვრა შემდეგი რეკომენდაციები:
4.1. საგანმანათლებლო პროგრამის მიზნებში წარმოდგენილი კვალიფიციური მკვლევრის
მომზადება უნდა აისახოს საგანმანათლებლო პროგრამის არამხოლოდ კვლევით, არამედ
სასწავლო კომპონენტში, რაც ამ ეტაპზე სუსტადაა გამოხატული;
4.2. მიზნობრივად გაიწეროს საგანმანათლებლო პროგრამის სტრუქტურა, რათა პროგრამის
სწავლის შედეგები შესაბამისობაში მოვიდეს საგანმანათლებლო პროგრამის მიზნებთან;
4.3. გადაიხედოს დაშვების წინაპირობება, შესაბამისად, დაკორექტირდეს სასწავლო პროგრამის
სტრუქტურა;
4.4. სასწავლო კომპონენტს დაემატოს სავალდებულო სასწავლო კურსები:

მედიისა და კომუნიკაციის კვლევის მეთოდები;
მასკომუნიკაციის თეორიები

იმ სტუდენტებისთვის, რომლეთაც არ აქვთ დამთავრებული მასობრივი
კომუნიკაცი/ჟურნალისტიკის სამაგისტრო პროგრამა, ან პროგრამამ მისცეს საშუალება
დოქტორანტს, დაშვების ფარგლებში , წინამდებარე კურსების კომპეტენცია შეივსონ
კურიკულუმს მიღმა აქტივობის საფუძველზე წინა საფეხურების საგანმანათლებლო
პროგრამებზე;
4.5. გაძლიერდეს კრიტიკული თეორიის სწავლება;
4.6. სოციალური კვლევის მეთოდების კურსი დაიყოს თვისებრივი და რაოდენობრივი
მეთოდოლოგიის კურსებად და ისწავლებოდეს ორი სემესტრის განმავლობაში ნაცვლად
ერთისა;
4.7. გაძლიერდეს მონაცემების სტატისტიკური ანალიზის კომპონენტი ან არსებულ სილაბუსში
საათების დამატებით, ან ცალკე არჩევითი საგნის შეთავაზების, ან ორივე აღნიშნული გზით;
4.8. დაემატოს მედიისა და კომუნიკაციის კვლევის მეთოდების არჩევითი კურსი;
4.9. რეკომენდირებულია სადისერტაციო ნაშრომის დაცვაზე დაშვების წინაპირობად
განისაზღვროს საერთაშორისო სამეცნიერო ბაზებში (Scopus და Web of Science) ინდექსირებულ
ჟურნალში სტატიის/პუბლიკაციის გამოქვეყნება;
4.10. რეკომენდირებულია სადისერტაციო ნაშრომების შესრულების დროს გამოყენებულ იქნას
უახლეს მიღწევებზე დაფუძნებული ლიტერატურა;
4.11. რეკომენდებულია დაწესებულების მიერ განხორციელდეს სტუდენტთა სრულყოფილი
ინფორმირება უნივერსიტეტში არსებული სამეცნიერო ბაზების სწავლის/კვლევის პროცესში
გამოყენებასთან დაკავშირებით და განხორციელდეს წამახალისებელი ღონისძიებების
უზრუნველყოფა სტუდენტების მიერ სწავლის/კვლევის პროცესში სამეცნიერო ბაზების
გამოყენებასთან დაკავშირებით;
4.12. რეკომენდებულია უნივერსიტეტმა დასახოს სტრატეგია რათა გაზარდოს საზღვარგარეთის
პარტნიორ უნივერსიტეტებში სტუდენტების მობილობა/გაცვლითი სემესტრის ფარგლებში
სწავლება. აღნიშნული მიზნის მისაღწევად უმაღლესმა საგანმანათლებლო დაწესებულებამ,
უნდა გააღრმავოს თანამშრომლობა საზღვარგარეთის პარტნიორ უნივერსიტეტებთან, ასევე
ფინანსური საკითხების მოგვარების მიზნით, გაცვლითი კვლევითი პროგრამების ფარგლებში,
მოიძიოს და მიაწოდოს სტუდენტს ყველა საჭირო ინფორმაცია, ადგილობრივი და
საერთაშორისო სასტიპენდიო ფონდების და მათ მიერ გამოცხადებულ კონკურსებში
მონაწილეობის შესახებ; გაუწიოს მხარდაჭერა სასტიპენდიო ფონდების მიერ გამოცხადებული
სტიპენდიების მოპოვებაში; უკვე არსებული - "ერაზმუს +"-ის პროგრამის ფარგლებში,
უზრუნველჰყოს სტუდენტების სათანადო კადრებად მომზადება, რათა მათ შეუფერხებლად
შეეძლოთ გაცვლით კვლევით პროგრამებში მონაწილეობა და პროგრამის
ინტერნაციონალიზაციისთვის გათვალისწინებული მიზნების მიღწევა წარმატებით
განხორციელდეს;
4.13. რეკომენდირებულია სადოქტორო ნაშრომის ხელმძღვანელებმა უზრუნველყონ
დოქტორანტების მიერ კვლევით ნაწილში თანამედროვე უცხოენოვანი, ავტორიტეტული
წყაროების ინტეგრირება, სადოქტორო ნაშრომების გაფორმების წესების სრულყოფილად
დაცვა;
4.14. საჭიროა პროგრამამ მოიზიდოს დარგის შესაბამისი კვალიფიკაციის მქონე მკვლევრები,
რომლებიც ხელმძღვანელობას/თანახელმძღვანელობას გაუწევენ საკვალიფიკაციო ნაშრომებს;
4.15. ბიუჯეტს უნდა დაემატოს კვლევითი კომპონენტის მხარდაჭერის სქემა;
4.16. რეკომენდებულია ამოქმედდეს შიდა ხარისხის მონიტორინგის მექანიზმები სწავლის
შედეგების მიღწევადობის უზრუნველსაყოფად;
4.17. რეკომენდირებულია ხარისხის უზრუნველყოფის სამსახურმა განახორციელოს  
პერიოდული მონიტორინგი პროგრამის განვითარების და დახვეწის   მიზნით.
 
რჩევები:

1.  

2.  

3.  

4.  

5.  

6.  

7.  

8.  

9.  

სასურველია პროგრამის გადამუშავება განხორცილედეს ინსტიტუციური სპეციფიკიდან
გამომდინარე, რაც მიზნებშიც აისახება;
რამდენადაც, მოთხოვნის შესაბამისად, დოქტორანტისთვის აუცილებელია ინგლისური
ენის B 2 დონეზე ფლობა, რომელიც სრულიად საკმარისია აკადემიური ტექსტის
გაგებისთვისაც, ამ ენაზე საკუთარი ტექსტის აგებისთვისაც და პროგრამის შედეგებზე
გასვლისთვისაც, მაინც, სასურველი იქნება, უნივერსიტეტმა დოქტორანტებს
(დოქტორანტების სურვილის შემთხვევაში) ცოცხალი მეტყველების უნარების
გასაუმჯობესებლად (მრგვალი მაგიდებისთის, კონფერენციებისთვის და ა.შ), მისცეს
საშუალება, გაიუმჯობესოს სამეტყველო უნარ-ჩვევები უნივერსიტეტშივე - დამატებითი
ტრენინგებით, რომელიც შესაძლოა, მთელი უნივერსიტეტის ყველა პროგრამის
დოქტორანტებისთვის საერთო იყოს;
სასწავლო კურსის: „პროფესორის ასისტენტობა“, სათაურში გათვალისწინებულ იქნას
კურსის პრაქტიკული დატვირთვის მქონე შინაარსიც, რამდენადაც იგი უფრო მეტად
შეესაბამება დოქტორანტის მიერ პედაგოგიური პრაქტიკის გამოცდილების შეძენას,
ვიდრე ასისტენტობის პრაქტიკისა და, გარდა ამისა, მიეცეს სტუდენტს საშუალება,
დაგეგმოს და ჩაატაროს არჩევითი სასწავლო კურსი ან მოდული სწავლების ქვედა
საგანმანათლებლო საფეხურების პროგრამებისთვის;
სასურველია, დაწესებულების მიერ განისაზღვროს დოქტორანტურის პროგრამის
დებულებაში - შესაბამისი წესი, რომლის მიხედვით დადგინდება, დაწესებულების
პროფესორს, რომელიც დოქტორანტს დისერტაციაზე მუშაობაში ხელმძღვანელობს,
ერთდროულად რამდენი სადისერტაციო ნაშრომის ხელმძღვანელობა შეეძლება;
სასურველია მოხდეს უნივერსიტეტის ტელევიზიისთვის განკუთვნილი სივრცის
მოწესრიგება და მომზადება იმგვარად, რომ სტუდენტებმა შეძლონ კომფორტულ
გარემოში გაიარონ პრაქტიკული მეცადინეობები. ტელევიზიისთვის განკუთვნილი
სივრცე იძლევა იმის საშუალებას, რომ ყველა რეგულაციის დაცვით მოხდეს
ფუნქციონირების განახლება ჰიბრიდულ რეჟიმში, რათა სტუდენტებს მიეცეთ
პრაქტიკული სამუშაოების შესრულების საშუალება სხვადასხვა სახის ჟურნალისტური
პროდუქტის შესაქმნელად;
სასურველია განახლდეს ფაკულტეტის ელექტრონული საიტი, სადაც მოხდება
სტუდენტების მიერ პრაქტიკულ მეცადინეობებზე მომზადებული ჟურნალისტური
პროდუქტების განთავსება;
სასურველია ბიუჯეტში დეტალურად გაიწეროს წიგნადი ფონდის შევსება-გამდიდრების;
პროგრამის განხორციელებისათვის საჭირო მატერიალურ–ტექნიკური ბაზის შენახვისა და
სრულყოფის, სამეცნიერო კონფერენციების ჩატარებისთვის, სტუდენტების სასწავლო,
სამეცნიერო და სხვადასხვა ტიპის ღონისძიებაში მონაწილეობის დაფინანსებისთვის
შესაბამისი ხარჯები;
აქტიურად მომზადდეს და დაიგეგმოს ტრეინინგები აკადემიური და მოწვეული, ასევე
ადმინისტრაციული და დამხმარე პერსონალისათვის, ხარისხის უზრუნველყოფის
მიმართულებით აქტუალური თემებისა და საკითხების გაზიარების, ხარისხის
კულტურის გაძლიერების მიზნით როგორც განათლების ქართველი, ისე უცხოელი
ექსპერტების ჩართულობით;
სასურველია ხარისხის სამსახურმა უზრუნველყოს პროგრამის გაუმჯობესებისა და
განვითარების პროცესებში აკადემიური და მოწვეული პერსონალის აქტიური
ჩართულობა, რისი წინაპირობაა ხარისხის უზრუნველყოფის მიმართულებით არსებული
სიახლეებისა და თანამედროვე გამოწვევების ეტაპობრივად და სისტემურად გაზიარება
სემინარების, ვორკშოპების საფუძველზე;

10.  

11.  

სასურველია მომზადდეს ანალოგიური პროგრამების შედარების დოკუმენტი, რომელიც
დართული ქონდა საბაკალავრო და პროგრამების თვითშეფასების თანმხლებ
დოკუმენტებს. შედარებითი ანალიზი პროგრამის განმახორციელებლებს შესაძლებლობას
მისცემდა გაეზიარებინათ საუკეთესო პრაქტიკები და გამოცდილება დარგის კვლევებში;
პროგრამის შემდგომი განვითარებისთვის სასურველი იქნება, თუ ხარისხის
უზრუნველყოფის სამსახური შესაფასებლად წარდგენილი პროგრამების გარე
ექსპერტებისთვის შეიმუშავებენ გარკვეულ მეთოდოლოგიას, რათა შეფასების შედეგებმა
აჩვენოს პროგრამის განვითარების შემდომი გზები;

 
 
5. საბჭოს აღნიშნული გადაწყვეტილება ძალაში შევიდეს 2021 წლის 28 დეკემბერს.
6. პირობითი აკრედიტაციის ვადა 1 წელი - 2022 წლის 28 დეკემბრამდე.
7. საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების შესახებ“
საქართველოს კანონის 24  მუხლის პირველი პუნქტის შესაბამისად, საგანმანათლებლო1

დაწესებულების მიერ შეიძლება გასაჩივრდეს სააპელაციო საჩივრის სააპელაციო საბჭოში
წარდგენის გზით შემდეგ მისამართზე: ქ. თბილისი, მ. ალექსიძის მე-2 შესახვევი №2, ან
თბილისის საქალაქო სასამართლოს ადმინისტრაციულ საქმეთა კოლეგიაში სარჩელის შეტანის
გზით შემდეგ მისამართზე: ქ. თბილისი, დავით აღმაშენებლის ხეივანი №64, აღნიშნული
გადაწყვეტილებისა და მისი დასაბუთებითი ნაწილების (დანართი №1, დანართი №2, დანართი
№3) ცენტრის ვებ-გვერდზე (www.eqe.ge) გამოქვეყნების დღიდან, ერთი თვის ვადაში.
 

 საგანმანათლებლო პროგრამების აკრედიტაციის
საბჭო
თავმჯდომარე
ზედგინიძე-ჯიშკარიანი ნათია

 საგანმანათლებლო პროგრამების აკრედიტაციის
საბჭო
საბჭოს მდივანი
შენგელია მარიამ



 

დანართი №1 
 

№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება მასობრივი 

კომუნიკაცია/ჟურნალისტიკა 

2 ერთობლივი უმაღლესი საგანმანათლებლო პროგრამა -  

3 სტატუსი აკრედიტებული 

4 სტატუსის გათვალისწინებით, საბჭო(ებ)ს 

გადაწყვეტილების თარიღი და ნომერი 

2012 წლის 27 ნოემბრის N722 

გადაწყვეტილება 

5 ხელახალი აკრედიტაციის შემთხვევაში 

საგანმანათლებლო პროგრამის წინა დასახელება 

მასობრივი კომუნიკაცია 

6 უმაღლესი განათლების საფეხური დოქტორანტურა 

7 დაშვების წინაპირობები -  

8 კვალიფიკაციის დონე  მე -8 

9 კვალიფიკაციის დასახელება მასობრივი კომუნიკაციის 

დოქტორი 

10 ზოგადი განათლების შესაბამისი საფეხურის 

საგნის/საგნების/საგნობრივი ჯგუფის სწავლების 

უფლების მითითებით 

-  

11 დეტალური სფეროს დასახელება და კოდი (ISCED – F – 

2013) 

ჟურნალისტიკა და 

რეპორტიორობა 0321 

12 სწავლების ენა ქართული 

13 ECTS კრედიტების ჯამური რაოდენობა 40 

14 განხორციელების ადგილი  საქართველო, ქ. თბილისი, 

0175, მ. კოსტავას ქუჩა N77, 

15 მსჯავრდებულ აბიტურიენტთა საგანმანათლებლო 

პროგრამაზე სწავლა - სწავლების უფლებამოსილება 

-  

16 ამ გადაწყვეტილების ძალაში შესვლის თარიღი 2021 წლის 28 დეკემბერი 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე ანგარიშის 

წარმოსადგენად/მონიტორინგის განსახორციელებლად  

განსაზღვრული ვადა 

-  

18 აკრედიტაციის ვადის გასვლის თარიღი 2022 წლის 28 დეკემბერი 

 

 

 

 

 


